
girjai čallujuvvum læk, atte son daid dakka.

11 Mutto atte i oftage laǥa čađa vanhurskesen dakkujuvvu Ibmel audast dieđolaš læ; dastgo, gutte oskos ditti vanhurskes læ, son ælla.

12 Mutto lakka i oro oskost, mutto dat cælkka: dat, gutte laǥa bakkomid dakka, dai boft ælla.

13 Kristus oasstam læ min besujussi laǥa garrotusa vuold, go garrotussan son šaddai min audast; — dastgo čallujuvvum læ: garrotuvvum juokkaš, gutte murri harcastuvvu; —

14 vai Abraham buristsivnadussa bakkeni bagjel boađaši Kristusest Jesusest, vai vuoiŋa loppadusa mi oǯušeimek osko boft.

15 Veljačak, olbmui lakkai mon sardnot aigom: I oftage duššen daǥa olbmu testament, mi nannijuvvum læ, daihe lasse dasa bigja.

16 Mutto loppadusak Abrahami celkkujuvvum læk ja su siebmani; i celkkujuvu: “ja siebmanidi“, nuftgo moadde birra, mutto nuftgo ovt birra: “ja du siebmani“, mi læ Kristus.

17 Mutto dam mon cælkam: dat litto, mi jo auddal Ibmelest nannijuvvum læ Kristus birra, dam i mate lakka duššadet, mi njællja čuođe jaǥe dastmaŋŋel addujuvui, atte dat loppadusa duššen galgai dakkat.

18 Dastgo jos arbbe læ laǥa boft, de dat i læk šat loppadusa boft; mutto Ibmel addi Abrahami arbe loppadusa boft.

19 Maid galgga dalle lakka? dat addujuvvum læ suddoi ditti, — dassači go dat siebman bođi, gæn varas loppadussa læi, — ja engelin doaima-

